
· ostali poslovi i zadaci

I   - UVOD

Usmjeravajući dokument za izradu Programa rada Sportskog saveza USK-a za 2007.godinu je usvojena Strategija razvoja sporta USK-a do 2015.godine, broj: 310/05 od 27.12.2005.godine. Osnove za izradu Programa rada SS USK-a temelje se na odredbama Statuta Saveza, član 31., 32. i 33. Zakona o sportu USK-a (broj: 02-150/1-00), te dostignutog stepena organizovanja i pravnog utemeljenja Saveza i predstavlja operacionalizaciju konkretnih aktivnosti koje će u 2007.godini voditi Predsjedništvo Saveza i tijela Sportskog saveza Unsko-sanskog kantona.

«Evropska povelja o sportu» ističe sport činiocem ljudskog razvoja, značajnim sadržajem kulture i stvaralaštva, što upućuje na potrebu traženja organizacionih oblika i sadržajnih rješenja, kako bi sport bio primjeren svim građanima, a posebno djeci i omladini koja, putem slobodnog opredjeljenja i vlastitog afiniteta, u njemu nalaze prostor igre, zabave, učenja, zdravog i kulturnog utroška slobodnog vremena.

U savremenim uslovima života i rada sport je, sve više, izraženi društveno-kulturni fenomen i neobilazna potreba čovjeka, u čijem se ishodištu nalazi zdravlje, kao bazični preduslov svake ljudske aktivnosti. Zdravlje, onako kako ga definiše USTAV «Svjetske zdravstvene organizacije» koja podrazumjeva određeni nivo razvijenosti tjelesnih sposobnosti, a ne samo odsustvo bolesti i iznemoglosti. Otuda razvoj i unapređenje tjelesnih kvaliteta stanovništva (zdravlje) predstavlja najdominantniji programski zahtjev.

Samim definiranjem sporta u smislu Zakona o sportu utvrđeno je da su to:

· organizirane aktivnosti djece i omladine i drugih građana koje se ostvaruju u okviru stručno usmjerenog tjelesnog vježbanja i sportskog treninga,

· posebno organizirane aktivnosti sa sportskim talentima i pripreme sportista za svjetska i evropska prvenstva, mediteranske i olimpijske igre, uz primjenu savremenih metoda rada,

· sportska takmičenja i manifestacije,

· sport građana sa tjelesnim oštećenjima,

· obnova i izgradnja sportskih objekata od interesa za Kanton,

· usavršavanje sportskog podmlatka, školska takmičenja na nivou općina, kantona i Federacije i drugi oblici dječijeg i omladinskog sporta.

U cilju ostvarivanja zajedničkih interesa (javni interes), obezbijeđenja mjesta i uloge, obavljanja sportskih djelatnosti, osnovan je Sportski savez USK-a, Sportski savezi općina (8.) i jedan broj strukovnih-granskih saveza (12): nogometni, karate, odbojkaški, košarkaški, šahovski, rukometni, kick-boxing, stonoteniski, judo, taekwan-do, Savez za sport i rekraciju osoba sa invaliditetom, te Društvo pedagoga tjelesnog odgoja USK-a, a isti u svom djelokrugu rada naročito:

· uređuju i ostvaruju politiku unapređenja sporta na svom području,

· potiču, unapređuju ukupan sport, osobito djece i omladine,

· usklađuje aktivnosti svojih članova-ca, vode brigu o vrhunskim sportašima,

· sudjeluju u unapređenju stručnog rada i vode brigu o osposobljavanju stručnih kadrova,

· vode brigu o zdravlju djece, omladine i drugih građana u toku trajanja aktivnosti u sportu i sportskoj rekraciji.

Od tjelesnog odgoja u školi očekuje se provedba programa koji će učenicima omogućiti sticanje «tjelesne pismenosti» i osnovnih sposobnosti, a time i zadovoljstvo bavljenja sportom. Promicanjem tih vrijednosti, vraćaće se povjerenje u vrijednost nastave tjelesnog odgoja, a nastavnicima dostojanstvo struke.

Cilj je Unsko-sanski kanton predstavljati na pozitivan način, pritom uvijek naglašavati opću vrijednost sporta i drugih posebnosti našeg Kantona.

II  - PROGRAMSKI CILJEVI I ZADACI


Razvoj sporta kao dobrovoljne djelatnosti dostupne svim građanima, a posebno mladima, briga je i interes sportskih nevladinih organizacija, pri čemu Kanton, ovisno o materijalnoj mogućnosti i stvorenom javnom interesu, treba podupirati takvu aktivnost.


Sport ustrojen putem nevladinih organizacija najbolje iskazuje sve kvalitete što proizlaze iz dobrovoljnog udruživanja kao temelja razvoja ideja i aktivnosti.


Uvažavajući naznačene osnove iz UVODA, organizacionu, kadrovsku i materijalnu spremnost Saveza, a polazeći od spoznaje da se programski ciljevi u okviru javnih potreba sporta oslanjaju na opredjeljenje razvoja sporta kao potrebe stalnog održavanja sportskog sustava, sport postaje sastavnim dijelom sredina u kojoj djeluje i učestvuje u njenom razvoju.


Razvoj sporta na USK-a treba zasnivati na postojećim rasursima, koji će se nadograđivati i unapređivati. To su sportski objekti i prirodno okruženje, te stručni kadrovi.


Sportske objekte različite starosti i opremljenosti nužno je tehnološki osposobiti prema zahtjevima modernog sporta, a ovisno o razvijenosti pojedinih sportova i Strategiji razvoja kantonalnog sporta.


Ovakvi ciljevi i zadaci u razvoju sporta podrazumijevaju utemeljenost na znanju, primjeni modernih tehnologija, dobroj organizovanosti i visokoj stručnosti, a traži ustroj sporta od najniže klupske do najviše kantonalne razine, te odgovarajuće izvore finansiranja.


Unsko-sanski kanton promovira sport od školskog do vrhunskog, a osnovni ciljevi i zadaci u ostvarivanju javnih potreba u sportu što se finansira iz budžetskih sredstava su:

· povećanje broja aktivnih sudionika u svim oblicima rada (obuhvata mladih),  ulaganja u razvoj mladih sportaša (Lige mladih), kao uvjet daljnjem napretku i očuvanju dostignutog nivoa kvalitete i masovnosti u sportu,

· stvaranje uslova mladim i talentovanim sportašima da ostvare svoje optimalne rezultate, što podstiče razvoj sporta i doprinosi ugledu svojih sredina,

· podizanje nivoa i broja stručnih kadrova,

· intezivira izgradnju sportskih objekata,

· obezbijediti zdravstveni nadzor svih učesnika u sportu,

· motivirati i privoljeti odgojno obrazovane ustanove da realiziraju programe školskog sporta, kao svoju obavezu kroz vannastavne aktivnosti, a prema svojim mogućnostima i interesu učenika,

· sportske aktivnosti osoba sa invaliditetom moraju biti usmjerene na okupljanju što većeg broja građana te kategorije stanovništva,

· «Sport za sve» - sportska rekreacija, kao čovjekova aktivnost kojom se on bavi, van profesionalnog rada po svojoj želji, u cilju zadovoljavanja svojih potreba za igrom, zabavom i odmorom je značajan naš zajednički cilj i zadatak.

Ostvarivanje ovih programskih ciljeva i zadataka će se osigurati putem usvojenih kriterija i standarda, te dostupnim finansijskim mogućnostima.

III - NEPOSREDNI ZADACI


Sportski savez USK-a, zajedno sa svojim članicama (20.) će se u 2007.godini, neposredno i planski angažirati na realizaciji slijedećih neposrednih zadataka:

1. LIGE MLADIH – sistem sportskih takmičenja uzrasta osnovnih i srednjih škola.

Saglasno Strategiji razvoja sporta USK-a, Sportski savez će sa Sportskim savezima općina, Strukovnim savezima USK-a i Društvom pedagoga tjelesnog odgoja USK-a, nastaviti i dograđivati sistem sportskih takmičenja mladih sportaša, učenika-ca osnovnih i srednjih škola sa prostora USK-a.

Ciklus sportskih takmičenja mladih (proljeće – jesen), obuhvatiće slijedeće sportove, uzraste i broj učenika (Lige mladih):

· NOGOMET: 16. ekipa uzrasta do 12.godina (predpioniri), 12. ekipa uzrasta pioniri i 12. ekipa kadetskog uzrasta, te 4. juniorske ekipe koje nastupaju u Kvalitetnoj ligi BiH, sa ukupno 1.320 mladih sportaša – nogometaša sa prostora svih 8. općina 

      USK-a.

· KOŠARKA: omladinska liga sa 9. klubova okuplja oca 250 takmičara, te kadetska liga (turnirskog tipa) 5.-7. klubova okuplja oca 150. mladih košarkaša.

· ODBOJKA: 6. ženskih ekipa sa prostora USK-a do 14.godina, 4. ekipe uzrasta do 16.godina, sa ukupno oca 300 mladih odbojkašica, te 4. muške omladinske ekipe sa ukupno oca 100. mladih odbojkaša.

· RUKOMET: u tehničkoj organizaciji Rukometnog saveza USK-a, u proljeće 2007.godine starta Kantonalna rukometna liga USK-a u kojoj učestvuju ekipe RK «Bihać» Bihać, RK «Krajina» Cazin, RK «Sana 7» Sanski Most u muškoj konkurenciji i ŽRK «Bihać» Bihać i ŽRK «Krajina» Cazin u ženskoj konkurenciji i to dvije kategorije: pionirskoj  (1992.godište i mlađi) i kadetskoj konkurenciji (1989.godište i mlađi). Liga je turnirskog karaktera, odnosno odigralo bi se šest turnira u 2007.godini. U Regionalnoj rukometnoj ligi – Bihać – Prijedor – Banja Luka – «Pjegice – Pčelice» učestvuju ekipe iz Cazina i Bihaća.

· KARATE: u 2007.godini Karate savez USK-a će nastaviti i realizirati liga takmičenje turnirskog tipa za uzrast djece od 8. – 13.godina. Svih dvanaest (12.) klubova sa našeg prostora učestvuju u ovom takmičenju. U 2007.godini kreće Karate liga USK-a (ekipno) uzrasta 14.-15.godina u kojoj učestvuje 5. klubova sa prostora USK-a. Na jednom turniru učestvuje oca 400-500 mladih sportaša.

· ŠAH: Sportski savez USK-a podržava projekat Šahovske škole «ŠAH ŠKOLSKOJ OMLADINI» u cilju daljnje popularizacije šaha. Ciljne grupe su školska omladina uzrasta 6. – 18.godina. Projekat traje jednu godinu (2007.), a broj krajnjih korisnika je 1.000.

· STOLNI TENIS: Savez okuplja 4. stonoteniska kluba sa našeg prostora. SS USK-a podržava projekat Pojedinačno prvenstvo BiH za kadete i kadetkinje, te pozivni turnir TOT-8. – grupa «A» i «B» za juniore i juniorke, odnosno kadete i kadetkinje.

· JUDO: podržava se organizacija prvenstva USK-a za pionire i kadete. Na istom se očekuje učešće oca 150. mladih judaša, a isto će se održati juna 2007.godine u Sanskom Mostu. Također se daje podrška nastupu naših judaša na kvalifikacijskim takmičenjima na nivou F. BiH u konkurenciji pionira, kadeta i juniora.

· KICKBOXING: podržava se organizacija Kantonalnog prvenstva (februar 2007.), te organizacija Internacionalnog kupa «Bosna open Bihać 2007.).

· TAEKWAN-DO: daje se puna podrška održavanju Kantonalnog prvenstva Taekwan-do saveza USK-a u novembru mjesecu 2007.godine, te nastojanjima na planu edukacije trenera i sudija sa prostora USK-a.

· SSRI USK-a: daje se puna podrška organizaciji Kantonalnih takmičenja u sportskim disciplinama: streljaštvo, boćanje, atletika, sportski ribolov, kuglanje, šah, mali nogomet i stolni tenis, te planiranim aktivnostima na edukaciji stručnih kadrova.

2.  MASOVNA SPORTSKA TAKMIČENJA I MANIFESTACIJE:

· Društvo pedagoga tjelesnog odgoja USK-a: prihvata se prijedlog Kalendara takmičenja Osnovnih i Srednjih škola USK-a (period april – oktobar 2007.godine) u sportskim disciplinama: atletika, košarka, odbojka, rukomet i mali nogomet. Iz navedenog jasno je vidljivo da će na nivou općinskih, kantonalnih i federalnih takmičenja u navedenim disciplinama uzeti učešće oca 12.000 učenika-ca i to: na nivou općina 4.000, kantona 2.100, federacije 140, te kros takmičenja oca 5.500 – 6.000 učesnika.

Tehnička organizacija se povjerava Društvu pedagoga tjelesnog odgoja USK-a. Najuspješnije ekipe po sportovima (pobjednici na nivou Kantona) nastupiće na završnoj smotri na nivou Federacije BiH (jun 2007.) u organizaciji SS USK-a. 

Prihvaćeni Kalendar takmičenja obezbijedio je domaćinsku poziciju svim općinama USK-a i to: za mali nogomet općine Bihać i Bužim, za odbojku općine Ključ, Bihać i Bosanski Petrovac, za rukomet općine Cazin i Sanski Most, za košarku općine Velika Kladuša, Cazin, Bihać i Bosanska Krupa, atletika općina Bihać. Za dodjelu domaćinskih pozicija Kantonalne završnice odlučujući faktor je postojuća sportska infrastruktura.

3. IZDAVAČKA DJELATNOST I INFORMISANJE

U toku 2007.godine, SS USK-a će nastaviti dobru saradnju sa Unsko-sanskim novinama «Krajina» i praktično za svaki izdati broj obezbijediti putem svojih članica dovoljno informacija o svim našim aktivnostima, naročito o održanim takmičenjima, manifestacijama, seminarima i sl.

Usvojena Strategija razvoja sporta USK-a (jun 2006.god.), obavezuje nas na izradu srednjeročnog programa rada, sa svim elementima i sadržajima koji su obavezujući za 

SS USK-a, kao i sve Općinske Saveze, u dijelu koji se ocjeni kao zajednički interes za razvoj sporta na Kantonu.

U 2007.godini, nastaviti sa konkretnom saradnjom sa mjesečnikom za osnovce «Cvrčak» koji se štampa u 5.000 primjeraka, a tradicionalno 3. strane svakog broja su posvećene školskom sportu, na koji način informiramo, edukujemo i vršimo popularizaciju sporta i značaja tjelesne aktivnosti mladih.

4. STRUČNI KADROVI

Prema važećem Zakonu, stručnim poslovima u sportu smatraju se poslovi organizacije takmičenja i manifestacija, vođenju sportskih organizacija, a naročito rada trenera i voditelja sportske rekreacije.

Uzmu li se u obzir zahtjevi i potrebe modernog sporta, očito je da našem sportu nedostaje odgovarajuće osposobljeni kadrovi za sve poslove. Često se pojam stručnog kadra u sportu svodi na trenere, sportske voditelje rekreacije. Njihovo osposobljavanje provode fakulteti za sport.

Nepobitno je da veliki broj takvih kadrova raspolaže osnovnim znanjem, ali nedostaju specijalisti po sportovima. Zato, opravdano, prevladava stav da ovi fakulteti obrazuju nastavnike tjelesnog odgoja, ali ne i sportske trenere. Često se može čuti da su treneri osnovni problem našeg sporta, a vjerovatno je tačno da su i tretman i pozicija trenera vrlo bitna pitanja. Rad s mladima je slabo stimuliran, pa mnogi treneri gube volju i postepeno, nestrpljivo i nestručno forsirajući rezultate mladih sportaša, sve manje doprinose reprodukciji sporta. Očigledno da se kod nas zvanje sportskog trenera, vrlo različito shvaća i što je najvažnije, vrlo različito plaća.

I ako su danas osigurani uvjeti za transfer znanja iz inozemstva (slobodne i česte posjete inostranstvu, dostupna literatura, internet), malo je naših trenera, nažalost osposobljeno za korištenje tih mogućnosti. Previše je priučenih trenera, a poseban je problem uistinu slaba međusobna izmjena znanja. Materijalna situacija, nesumnjivo, ograničava usavršavanje u inostranstvu, ali dojam je da je malo trenera svjesno važnosti samoobrazovanja i ulaganja u svoj razvoj.

SS USK-a će u 2007.godini organizirati stručne seminare za stručne kadrove sa prostora USK-a, te poručiti određeni broj novih izdanja sa područja stručne literature, te isto preporučiti svojim članicama.

5. OSTALI POSLOVI I ZADACI

Sportski savez USK-a će se angažirati na brojnim drugim neposrednim poslovima i zadacima kao što su:

· održati redovnu sjednicu Skupštine SS USK-a u martu mjesecu 2007.godine,

· planira se održati 6-7 sjednica Predsjedništva Saveza, te najmanje po dvije sjednice Komisija Saveza,

· nastaviti bogatu međukantonalnu saradnju, naročito sa Srednjo-bosanskim, Livanjskim, Tuzlanskim i HNK-kantonom,

· utvrđivati, sprovoditi i dograđivati jedinstveni sistem takmičenja na nivo USK-a,

· obogaćivati postignuti stepen međunarodne saradnje.

IV  - PROJEKTI

1. Izbor sportiste USK-a za 2006.godinu – izbor će se izvršiti do 10.2.2007.godine za predhodnu godinu, u cilju promocije sporta i sportaša USK-a,

2. ULTRA -  MARATON, dužina 50.km., na relaciji Ostrožac – Velika Kladuša, ima kategoriju Državnog prvenstva, a sve u cilju promocije atletike na ovim prostorima, rok 27.5.2007.godine,
3. «IGRE PRIJATELJSTVA – 2007» - učesnici Igara su kantonalne – regionalne i županijske selekcije: R. Madžarska, R. Slovenija, R. Hrvatska i BiH (USK-a). Takmičenja se organiziraju u 5. sportskih disciplina (mali nogomet, košarka, rukomet, stolni tenis i šah), a selekcije – reprezentacije su sastavljene od učenika-ca uzrasta do 16.godina starosti. Ove (2007) godine održavaju se pete (5) po redu Igre, a domaćin je USK-a. Naš Kanton će predstavljati 67. sportaša, 10. trenera, te Organizacioni odbor sa svojim tjelima. Igre će se održati 14.,15. i 16. septembra .2007.godine na prostoru općina Bihać i Cazin.
4. Na prostoru svih 8. općina USK-a, realizira se više desetina projekata masovnog sporta, a u istom sa SS općina i Strukovnim savezima USK-a sa svojim resursima učestvuje SS USK-a. Izdvajamo jedan broj projeketa i to:

· Slobodarski dani grada Bužima, sportska manifestacija sa sportskim sadržajima: nogometni turnir veterana «Šehidima 505. brigade», turnir u stolnom tenisu, ultra maraton trka Bihać – Cazin – Bužim, taekwan-do turnir «Asim Bajraktarević – Hamza», šahovski turnir i malonogometni turnir «General Izet Nanić»,

· Tradicionalne Prvomajske ulične trke u Bosanskom Petrovcu, u ženskoj i muškoj konkurenciji, očekuje se minimalno 500. učesnika,

· Tradicionalni rukometni turnir posvećen u čast rahmetli generalu Mehmedu Alagiću u Sanskom Mostu,

· Majski dani sporta u Velikoj Kladuši, radničke sportske i seoske sportske igre u okviru «DANA POLJOPRIVREDE»,

· SS Cazin će realizirati: školu plivanja za učenike-ce 500-1000 polaznika, brdska auto-trka Cazin 2007 i dr.,

· SS Bosanska Krupa – «Majski dani sporta i kulture 2007» sportska manifestacija učenika-ca osnovnih i srednjih škola, Sport za sve «Majske igre 2007.» Mjesna zajednica Jezerski, Trka – Unskih lađara,

· SS Bihać: Evropsko kajak-kanuu prvenstvo na divljim vodama «Bihać 2007» za seniore, masovne sportske manifestacije: «Dan grada», «Dan rijeke Une», «Bihaćko ljeto», «Ulicama Bišća» i dr.,

· SS Ključ – posebno ističemo projekat: «Dani sporta općine Ključ» i tradicionalni malonogometni turnir «Izet Avdić» uz učešće oko 60. ekipa.

5. INICIJATIVNI PROJEKAT 

Kantonalni zavod za sportsku medicinu – institucija koja planira, predlaže i provodi mjere za očuvanje i unapređenje zdravlja sportaša i učesnika u sportskoj rekreaciji … .
Sportski savez USK-a će u toku 2007.godine pokrenuti inicijativu konstituisanja ove ustanove – zavoda, prema Ministarstvu zdravstva USK-a, a sve u skladu sa članom 91. i 92. Zakona o zdravstvenoj zaštiti.

Broj: 167/06

Bihać, 08.12.2006.godine.

                                                                                      Predsjednik SS USK-a

                                                                                              Damir Jukić

